
• Idazlea 

«Zenbait aurreiritzi eta 
klitxe apurtzeko asmoz 
idatzi ditut ipuinak» 

Putz aldizkarian hasi zen lehen istorioak 
idazten, 17 urte zituela. ~ Egun, 19 ditu, eta 
Arrasate Pressen zutabegile bezala diardu. 
~ 'Igogailuak, Dow Jones eta beste droga 
batzuk' lehen ipuin liburua kalean du 
dagoeneko. y Orotariko gaiak landu ditu, 
ironia kidetzat harturik. 

] gorka Erostarbe 

Idazle izatea zer den eta ez den 
buruhauste bat baino gehiago 
ekarri izan duen gaia da. Sarri, 
idazten dutenek beraiek arazo
ak izaten dituzte euren buruak 
idazletzat hartzeko. Kontsidera
zioak alde batera utzirik baina, 
oraindik euren burua idazletzat 
ez dutenek ere literatur lanak 
kaleratzen dituzte, eta kontutan 
hartzeko moduko ahaleginak 
izaten dira, batzuetan emaitzak 

ere interesgarriak izanik. Eneko 
Barberena 19 urteko arras atea
rrak ez du bere burua oraindik 
idazletzat hartzen, baina egin du 
bere lehen ahalegina, eta kalean 
du dagoeneko Igogailuak, Dow 
Jones eta beste droga batzuk 
(Apokaliftin Kultur Elkartea) 
izeneko ipuin liburua: «Bizitza
ren kasualitate multzo bat dela 
medio 17 urterekin Putz aldiz
karian idazten hasi nintzen, eta 
Arrasate Pressen zutabegile be-

Literatur eta afari lagunak 

zala urtebete pasatxo daramat». 
Liburua ateratzeko ideia sortze
rako Barberenak bazituen zen
bait ipuin idatziak: «Harrema
netanjarri nintzen Putzeko Die
go Martiartu idazlearekin, eta 
hark aipatu zidan liburua kalera
tzeko akera. Neri ilusioa egin zi
dan, eta apurka libururako pro
propio egindako puinak idazten 
hasi nintzen, harik eta azkenean 
liburua osatu dugun arte». 

Urtebeteko epean idatzitako 
21 ipuin bildu ditu Barberenak 
lehen liburuan, ironia eta ezus
tekoaren presentzia ezaugarri 
nagusitzat dituzten ipuinak: 
«Oso gustura irakurri izan dut 
Hego Amerikako zenbait ipuin
gile, Monterroso, Cortazar eta 
beste. Ipuina formatu erakarga
rria zait nahi dudana adierazi 
ahal izateko», adierazi dio Bar
katu Amari, zuzenbide ikasketak 
Donostian egiten ari den idazle 
gazteak. Arestian aipaturikoez 
gain, Euskal Herriko beste zen
bait idazle oso gustukoak ditu: 
«Xabier Montoia, Pako Aristi , 
Diego Martiartu eta Joseba Sa
rrionandia besteak beste». 

Izenburuarengatikjende as
kok galdetu omen dio eta berak 
argitu nahi izan digu esanahia: 
«Bai igogailuak eta baita Dow 
Jones burtsa indizea hari bate
tik zintzilik daude, biak igo eta 
jaitsi egiten dira eta biak dira bi 
mundu oso itxiak». Horrez gain, 
Joseba Sarrionandiaren Miope
ak, bizikletak eta beste langabetu 
batzuk ipuinari eta Xabier Mon-

Gazte izanda eta «apur bat mugituta» literatur 
munduan murgildu litekeela uste du Eneko 
Barberenak. Arlo horretan zorteduna dela 
uste du: «Oraintxe badago belaunaldi berri 
moduko bat Arrasateko inguruetan. Aramaion 
Manex Agirre. Arrasaten Iraitz Agirre eta 
Oihan Zubizarreta. eta Gaizka Amondarain 
Bizkaiko Arantzazun. Horiekin noiz edo noiz 
biltzen naiz afariak egin eta besteak beste 
literaturaz hitz egiteko». Halere Barberenak ez 

du bere burua literatur munduan sartuegi 
ikusten: «Ni txiripaz nago sarturik mundu 
horretan eta ikasten ari naizenak ez du 
zerikusi handirik literaturarekin. Oraindik 
mundu hori apur bat urrutitik ikusten dut. 
Oraindik ez daukat asimilaturik idazlea 
naizenik». Aurrera begira taldetxo horrekin 
proiekturen bat edo beste gauza dezaketela 
uste du Egile gazteak: «Oraingoz. afaldu. ondo 
pasatu eta hitz egiten dugu». 

Bat-batean: 
• Igogailuak: eguraldia 
• Burtsa: antzerkia 
• Drogak: kontrolatu egin behar da 
• Literatura: leiho bat munduari be-

gira 
• Ipuina: unibertso txiki bat 
• Sexua: bai. eskerrik asko 
• Ironia: droga 
• Adiskidetasuna: ezinbestekoa 

mundu honetan 
• Putz: Ezinbestekoa mundu honetan 
• Gaztaroa: Txorakeria asko egiten 

den garaia 

Igogailuak, Dow Jones 
eta beste droga batzuk 

toiaren Lagunak, adiskideak eta 
beste zenbait etsai diskoari egin
dako keinu bat ere bada izenbu
rua, egileak azaldu digunez. 

Amaiera ezustekoak 

Ipuinetan gai desberdinak lan
tzen ditu Barberenak -sexua, 
gaztaroko arazo nahiz abentu
rak, etorkinen problematika, 
drogak ... -, baina guztiek edo 
gehienek dute ezaugarri komun 
bat; ironia eta istorioaren 
amaieran irakurlea harritzeko 
gaitasuna: «Nire asmoa izan da, 
nahiz eta akaso horretan soilik 
geratuko zen, irakurlea harri
tzea, eta istorioaren amaieran 
bira bat eginez beste ikuspuntu 
posible bat azaltzea. Zenbait gai 
garratzak diren arren umore eta 
ironia puntu hori badago, neure 

ustez egon behar duelako. Nire 
estiloa hori da: irakurlea norabi
de batean bideratzen saiatzen 
naiz eta azken esaldi baten bi
tartez 180 gradu biratzen dut, 
ezustekoa bilatuz, eta danok 
dauzkagun klitxe batzurekin 
apurtuz» . Irakurlearekin jolas
teko modu bat proposatzen di
gu Barberenak eta hori ilustra
tzeko adibide bat era jarri digu: 
«Good Mo rn ing Manhattan ize
neko ipuinean, irailaren 11 ba
ten kokatzen da istorioa. Iraku
rri duten gehienek lotu dute hori 
dorre bikiak erasotu zituzten 
egunarekin, baina, nik ipuin ean 
urterik ez dut zehaztu, eta beraz, 
beste ezein urte izan zitekeen». 

Zenbait ipuinetan pertsonaia 
galtzaileak dira protagonistak. 
Neurri batean «erakargarri» 
zaizkiola aitortu digu ipuingile 
gazteak: «Negu Gorriaken abes
ti batek zioen poeta gusturago 
egoten dela antro zikinetan, sis
tema establezituaren lekuetan 
baino. Nik uste dut mundu hau 
galtzaile ez josita dagoela, baina 
azkenean guztiok berdinak ga
rela. Galtzaileek badute xarma 
puntu bat». 

Hasiera batean, ipuinak Putz 
aldizkarirako idatziak zeuden. 
Bertan sexua eta ukitu lizuna 
berezko ezaugarriak dira, eta 
ipuin liburu honetan ere ohiko 
elementuak dira. Sexuaz mintzo 
diren ipuinei ezohiko naturalta
suna eta zenbaitentzat probo
kazio tonua litzatekena darie : 
«Sexuaren inguruan ere, beste 
gai gehinetan bezala, baditugu 
zenbait aurreiritzi, zenbait kli
txe. Horiek apurtzea, eta horiei 
bira moduko bat ematea inte
resgarria dela uste dut». 

Hainbat ipuinetako istorio 
«bizipen pertsonaletan» oina
rriturik daude. Ipuinak anitzak 
dira eta narratzailearen ahotsa 
ere asko aldatzen da batetik 
bestera.Ipuin gehienak lehengo 
eta hirugarren pertsoan idatziak 
daude, baina badago bigarren 
pertsonan eta hitanoa erabiliz 
idatzitakorik ere. 


